Viðmerkingar til skjal, dagfest 20. november 2002 – 7.24.6.12  Ítróttaranlegg

Yvirlitið fevnir um umsóknir, ið hava fingið fyribils tilsøgn og um umsóknir, ið møguliga fara at fáa fyribils tilsøgn, alt eftir hvørja støðu, ið landsarkitekturin, ið hevur umsóknirnar til ummælis, hevur til nevndu umsóknir.

Mannagongdin er jú tann, at Mentamálaráðið sendur umsóknir um stuðul til ítróttaranlegg til ummælis hjá landsarkitektinum. Tá landsarkitekturin hevur viðgjørt umsóknirnar og hevur gjørt sítt tilmæli verður støða tikin til, hvørt umsókn verður gingin á møti. Verður umsókn gingin á møti, verða vanliga játtað 30% av tí kostnaði, sum umsøkjari hevur uppgivið í umsókn síni. Fyribils tilsøgn verður givin eftir ávísum treytum, sí hjálagt skjal frá landsarkitektinum. 

Av teimum verkætlanum, ið standa á yvirlitinum, dagf. 20.11.02, er endalig tilsøgn givin til skýlið í Klaksvík, Tórsvøll og Tofta Ítróttafelag, og verður stuðulin útgoldin í næstum. Fyribils tilsøgn er givin Miðvágs Róðrarfelag og Vestmanna Ítróttarfelag, og verður stuðulin útgoldin í hesum árinum, um umsøkjararnir lúka ávísar treytir, settar av landsarkitektinum.

Fyri ár 2003 er støðan tann, at Mentamálaráðið metir, at ríðihøll í Havnardali, svimjuhylur í Nolsoy, Vágs Billiardfelag, Tórshavnar Golfklubbi og ítróttarfelagið Støkk (ítróttarhús) kunnu fáa fyribils tilsøgn í 2003, og at hesi eisini møguliga kunnu fáa fyrsta part av stuðli útgoldnan í 2003, um allar vanliga treytir eru loknar. Gjørt verður vart við, at tað sum her er sagt um 2003 eru metingar og kann talan tí vera um, at aðrar verkætlanir enn hesar koma at fáa stuðul, tað velst alt um, hvørja støðu landsarkitekturin hevur til tær verkætlanir, ið liggja til ummælis hjá landsarkitektinum. Eisini velst hetta um eina komandi lóggávu fyri stuðul til ítróttarannlegg.

